
				Halaman ini tervalidasi



MENDJAOEHKEN PERKELAIAN.








djoek djoega bagimana djahatnja peperangan, dan ia peringetken bahoea pada tempat-tempat dimana ada ditaro bala tentara, disitoe moesti moentjoel gombolan dan beloekar jang penoeh doeri, kerna rahajat banjak jang menjingkir kalaen tempat atawa binasa hingga tida ada jang oesahaken itoe tanah. Saban kalih tentara bergerak, pasti aken diberikoetken oleh taon-taon patjeklik, rahajat hidoep sangsara lantaran kakoerangan makan dan laen-laen kasoekeran lagi. Peperangan besar di taon 1914-1918 telah membawa kasoedahan heibat jang masih dirasaken teroes di seloeroeh doenia maski soedah liwat bebrapa bias taon sadari itoe peperangan besar dibrentiken.

Maka itoe Lao Tze poedjiken, djalan jang paling baek boeat bekerdja goena satoe Radja atawa Pamerentah, orang berlakoe biar tjotjok dengen Tao dan djangan tjoba pentang itoe kakwasa'an dengen menggoenaken kakoeatan sendjata, sebab sasoeatoe kakerasan aken membawa reactie atawa pembalasan jang beroepa kakerasan djoega. Kabenerannja ini pengadjaran. poen bisa diboektiken dengen ka'ada'an doenia pada waktoe sekarang (taon 1936), dimana permoesoehan. katjoeriga'an dan persaingan boeat loeasken sendjata dan bereboet tanah-tanah dan djadjahan soedah bergolak dan mendjalar loeas hingga bisa moentjoel poelah Perang Doenia kadoea jang lebih heibat dari doeloean. (Ajat 1-4).


Saorang jang kawadjibannja djadi pembela negri seperti satoe militair, memang haroes madjoe di medan perang, tetapi ia bisa bikin kadjahatan dari peperangan mendjadi banjak koerang kapan ia tida genggam maksoed aken menindas pada moesoeh jang kalah, oendjoak

